MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 79
L-Erbgħa, 22 ta’ Marzu, 2006 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.20p.m.
L-Onor. Jason Azzopardi, President tal-Kumitat, ippresieda.
PREŻENTI:  L-Onor. Michael Asciak, l-Onor Mario de Marco, l-Onor. Clyde Puli u l-Onor. George Vella. 
Assenti: Il-Ministru għall-Affarijiet Barranin, l-Onor. Evarist Bartolo, l-Onor. Leo Brincat u l-Onor. Jose’ Herrera. 
Preżenti wkoll kien hemm Ms Maryann Vella, Research Analyst mal-Kumitat Permanenti dwar l-Affarijiet Barranin u Ewropej.
MINUTI

Il-Minuti tal-laqgħa Nru. 78 li saret fil-15 ta’ Marzu, 2006, kienu konfermati.

LAQGĦA MA’ DR JOANNA DRAKE, KAP TAR-RAPPREŻENTANZA TAL-KUMMISSJONI EWROPEA F’MALTA  
Dr Joanna Drake, Kap tar-Rappreżentanza tal-Kummissjoni Ewropea f’Malta, għamlet preżentazzjoni dwar l-għanijiet li l-Uffiċċju tagħha jrid jilħaq kif ukoll dwar ir-rwol li dan għandu issa li Malta hija Membru ta’ l-Unjoni Ewropea.  Dr Drake tat informazzjoni dwar l-attivitajiet li se jsiru u l-inizjattivi li se jittieħdu matul 2006 biex iċ-ċittadini jsiru jafu aktar dwar dak li qed tagħmel u dak li qed toffri l-Unjoni Ewropea bħal fir-rigward ta’ fondi u opportunitajiet ta’ xogħol.  Dr Drake esprimiet l-intenzjoni tagħha li minn żmien għal żmien jinġiebu f’Malta kummissarji w uffiċjali għolja oħra tal-Kummissjoni Ewropea biex jitkellmu fuq suġġetti ta’ interess għal Malta.  Il-Kumitat u r-Rappreżentanza tal-Kummissjoni Ewropea f’Malta qablu li għandhom jikkollaboraw flimkien u għal dan il-għan għandu jkun hemm laqgħat regolari bejniethom.  Bħala parti minn din il-kollaborazzjoni, Dr Drake qalet li l-Uffiċċju tagħha qed iħejji żjara għall-Kummissjoni fi Brussels għall-Membri tal-Kumitat Permanenti dwar l-Affarijiet Barranin u Ewropej kif ukoll għall-Working Groups u l-uffiċjali li jaħdmu fi ħdanu.  
Wara kien hemm diskussjoni.

Fit-8.20 p.m. il-Kumitat aġġorna għal data li kellha tiġi komunikata iktar tard.

